
АННОТАЦИЯ 
Сўнгги ўн йил ичида реноваскуляр касалликлар манзарасини тасвирлаш, тиббий терапия ва 
буйракни реваскуляризация қилиш усулларидаги сезиларли ютуқлар кўринди. Бу, айниқса, 
артериал гипертензия ва коморбид ҳолатларда атеросклеротик буйрак артерияси ўзгариши ва 
гемодинамикасини ўрганишда аҳамиятга эга. Ушбу илмий маълумотларга қарамай, 
кардиологлар, интернистлар ва нефрологлар ўртасида асосий гипертония ва қандли диабети 
бўлган беморларни оптимал баҳолаш бўйича кўп тортишув ва мунозаралар мавжуд. Охирги 
10 йилликда коморбидлик тўғрисида сўз юритилганда ички касалликлар йўналишида энг кўп 
муҳокама этилаётган соҳа кардиоренал континиуми ҳисобланади. Юрак қон-томир 
касалликлари, семизлик, II тип қандли диабет, буйрак дисфунксиясидан иборат хасталиклар 
тобора кўпайиб ХХI асрнинг пандемиясига айланиб бормоқда. Бунда сўнгги йилларда буйрак 
дисфунксиясини асосий сабаби унинг бирламчи хасталиклари эмас, балки гипертония 
касаллиги (ГК) яъни эссенциал артериал гипертензия (АГ) ва қандли диабет бўлиб 
саналмоқда. 
Калит сўзлар: қандли диабет, артериал гипертония, подоцит, нефропатия, коморбидлик. 

АННОТАЦИЯ 
За последнее десятилетие были достигнуты значительные успехи в визуализации 
реноваскулярных заболеваний, медикаментозной терапии и методах реваскуляризации почек. 
Это особенно важно при изучении атеросклеротических изменений почечных артерий и 
гемодинамики при артериальной гипертензии и коморбидных состояниях. Несмотря на эти 
научные данные, среди кардиологов, стажеров и нефрологов ведется много споров и 
дискуссий об оптимальном обследовании пациентов с гипертонической болезнью и диабетом. 
Кардиоренальный континуум был наиболее обсуждаемой областью внутренней медицины за 
последние 10 лет, когда речь идет о коморбидности. Сердечно-сосудистые заболевания, 
ожирение, диабет 2 типа и дисфункция почек становятся все более пандемиями 21 века. В 
последние годы основной причиной нарушения функции почек является не ее первичное 
заболевание, артериальная гипертензия (АГ), т.е. эссенциальная артериальная гипертензия 
(АГ) и сахарный диабет.  
Ключевые слова: сахарный диабет, артериальная гипертензия, подоцитоз, нефропатия, 
коморбидность. 

ASSESSMENT OF INTRARENAL HEMODYNAMICS AND FUNCTIONAL RESERVE OF 
THE KIDNEYS IN HYPERTENSIVE DISEASE IN COMBINATION WITH DIABETES 

MELLITUS 
ANNOTATION 

Over the past decade, significant advances have been made in the visualization of renovascular 
diseases, drug therapy and methods of revascularization of the kidneys. This is especially important 
when studying atherosclerotic changes in the renal arteries and hemodynamics in arterial 
hypertension and comorbid conditions. Despite these scientific data, there is a lot of debate and 
discussion among cardiologists, interns and nephrologists about the optimal examination of patients 
with hypertension and diabetes. The cardiorenal continuum has been the most discussed area of 
internal medicine over the past 10 еars when it comes to comorbidity. Cardiovascular diseases, 
obesity, type 2 diabetes and kidney dysfunction are becoming more and more pandemics of the 21st 
century. In recent еars, the main cause of renal dysfunction is not its primary disease, arterial 
hypertension (AH), i.e. essential arterial hypertension (AH) and diabetes mellitus.  
Key words: diabetes mellitus, arterial hypertension, podocytosis, nephropathy, comorbidity. 

 
Сўнгги йилларда мавжуд бўлган ёки асосий касаллик негизида юзага келган ва ундан 

фарқ қиладиган хасталикларга алоҳида эътибор берилмоқда. Бундай ҳолатлар Америкалик 
эпидемиолог тадқиқотчи А. Файнштейн томонидан  1970 йилда тавсия қилинган коморбидлик 
ибораси билан аталмоқда [1,28,36]. 

Деярли барча тадқиқотларда коморбидлик ҳолатининг юқори бўлиши ҳаёт сифатини 
пасайтириб, ижтимоий мослашувни бузилишига ва ўлим кўрсаткичини ошишига олиб келиши 
қайд этилган [7,11,29]. 

Коморбидликнинг кенг тарқалганлиги ва тобора кўпайиб бориши кўп давлатлар, 
жумладан Ўзбекистон учун ҳам бу муаммони ўрганиш муҳимлигидан далолат беради. 

Охирги 10 йилликда коморбидлик тўғрисида сўз юритилганда ички касалликлар 
йўналишида энг кўп муҳокама этилаётган соҳа кардиоренал континиуми ҳисобланади. Юрак 
қон-томир касалликлари, семизлик, II тип қандли диабет, буйрак дисфункциясидан иборат 
хасталиклар тобора кўпайиб XXI асрнинг пандемиясига айланиб бормоқда. Бунда сўнгги 
йилларда буйрак дисфункциясини асосий сабаби унинг бирламчи хасталиклари эмас, балки 

гипертония касаллиги (ГК) яъни эссенциал артериал гипертензия (АГ) ва қандли диабет 
ҳисобланади [1,5,23,29].  

Қандли диабет ва ГКнинг бирга учраши 60% ҳолатларда аниқланиб бу юрак қон-томир 
касалликларининг оғир хавф омили ҳисобланади [2,30].    

Қандли диабетга чалинган беморларда аниқланадиган юрак қон – томир 
касалликларининг 75% ГК га тўғри келади [3,34]. Фақат қандли дибет II типининг мавжудлиги 
юрак қон – томир хавфини эркакларда 2 марта, аёлларда 3 мартага оширади, унга АГ 
қўшилганда бу хавф 4 баробар кўпаяди [4,24]. 

Қандли диабетнинг аста-секин клиник белгиларсиз ривожланадиган томир асорати 
диабетик нефропатия ҳисобланади ва у 30-40 % ҳолларда кузатилиб, касаллик ГК билан бирга 
келганда кўрсаткичлар янада ошади [5,6,13]. КФТ унча кўп бўлмаган камайиши ва 
альбуминурияни пайдо бўлиши бошқа юрак қон-томир касалликларига боғлиқ бўлмаган ҳолда 
барча юрак касалликларидан ўлим ҳамда сурункали буйрак касаллиги (СБК) ривожланиб 
боришига сабаб бўлган [5,29,31]. 

Россия Федерatsiясида ўтказилган ЭССЕ – РФ эпидемиологик текширувида буйрак 
фаолиятини бузилиши ва унинг АГ ҳамда метаболик хавф омили билан боғлиқлиги умумий 
популяцияда ўрганилган. КФТ 1,73 м2 тана юзасига бир дақиқада < 90 мл дан паст бўлган 
ҳоллар 76,8% аёлларда ва 23,2 % эркакларда аниқланган. Бунда ГК углеводлар 
алмашинувининг бузилиши ёки қандли диабет билан бирга келган ҳолларда КФТ пасайиши 
кўпроқ аниқланди [8,37]. 

ГК ва қандли диабетни барвақт аниқлаш ва монанд даволаш артериал босим ҳамда 
қондаги қанд кўрсаткичларини мақсадли даражага эришиш нафақат аҳолининг ҳаёт 
давомийлиги ва унинг сифатли кечишига ижобий таъсир кўрсатади, шунингдек ушбу икки 
кенг тарқалган касалликда кузатиладиган оғир асоратлар, шу жумладан СБК олдини олиш 
имкониятини яратади. Бу борада республикамизда юқумли бўлмаган касалликлар туркумига 
кирган ГК ва қандли диабетни 2014-2020 йилларга мўлжалланган профилактикасининг 
назорат стратегияси ишлаб чиқилди. Стратегия негизида касалликларни хавф омилини 
бартараф этиш, тамаки чекиш, спиртли ичимликлар истеъмолини чеклаш, семизликни олдини 
олиш, жисмоний фаоллик каби тадбирлар ташкил этади. Унинг асосий мақсади соғлом 
турмуш тарзини тарғиб қилиш, тиббий маданиятни ошириш, ўртача ҳаёт давомийлиги ва 
сифатини кўтариш орқали ногиронлик, касалликларнинг оғир асоратлари, шу жумладан СБК 
ҳамда ўлим кўрсаткичларини камайтиришдан иборатдир. 

Замонавий молекуляр тиббиёт ва экспериментал нефрологияни ривожланиши 
микроальбуминурия ва протеинурияни юзага келиш механизмлари тўғрисидаги қарашларни 
кенгайтирди. Бунда коптокчалар диафрагма туйнуги асосий таркибий қисми ҳисобланган 
подоцит ҳужайралари ҳал қилувчи аҳамиятга эга эканлиги тасдиқланди [9,35].  

Подоцитлар мураккаб структур тузилма ҳисобланиб, физиологик ҳолатларда унинг кенг 
функциялари ва мослашув жараёнларини таъминлайди. Шу билан бир қаторда ҳужайраларни 
зарарланишларга ўта сезувчан қилади [15]. 

Олинган маълумотлар подоцитларни жараёнларга анча илгари қўшилишини тасдиқлади 
ва унга бўлган қизиқишни оширди. Чунки ушбу ҳужайра барча нефропатияларда 
кузатиладиган ўзгаришларни аниқлаш, буйраклар зарарланишини клиник белгилари пайдо 
бўлганга қадар тасҳислаш ҳамда жараёнларни тўхтатиш имкониятини яратади. Қатор патоген, 
хусусан, гемодинамик, метаболик, иммун, токсик омиллар таъсирида подоцитларда структур 
– функционал ўзгаришлар яъни подоцитопатиялар кузатилади [9,14,17,19,32]. Бунда унга 
таъсир этувчи омиллар турли касалликларда бир-биридан фарқ қилиши ёки биргаликда 
бирортасини устунлигида юз бериши мумкин. Масалан, гипертония касаллигида 
гемодинамик, қандли диабетда метаболик, гломерулонефритларда иммун ва бошқа ҳолатлар. 
Диафрагмаси туйнуги ўтказувчанлигининг бузилиши билан намоён бўлувчи подоцитлар 
оёқчаларининг силлиқланиши, унинг гипертрофияси, апоптоз, коптокчалар базал мембранаси 
қипиқланиши билан сийдик бўшлиғига тушиши подоцитопатия белгилари ҳисобланади. 
Бунда сийдикда бутун ҳужайралар (подоцитурия), шунингдек, унинг оқсил (нефрин, подоцин 

ва бошқалар) тузилмалари аниқланиши мумкин. Бу жараён пировард оқибатда коптокчаларда 
подоцитларнинг камайишига яъни подоцитопенияга олиб келади. 

Замонавий қарашларга кўра подоцитлараро диафрагма туйнуги плазма оқсиллари учун 
асосий гломеруляр фильтр вазифасини ўтайди. Подоцитларнинг кўп сонли оқсил тузилмалари 
аниқланиши унинг оёқчалари шохчаларини мураккаб ҳужайравий тузилма эканлигини 
кўрсатади. Бунда подоцитлар фильтрловчи туйнук ҳосил қилувчи алоҳида адгезив хусусиятга 
эгалиги ва унинг асосий таркибий қисмларидан бири траснмембранал оқсил нефриндан 
иборат эканлиги аниқланди. У бир томондан актинни подоцитларни цитоскелети билан 
уланишида қатнашса, иккинчи томондан экстрацелюлляр доменларни бир-бирига таъсири 
натижасида бўлаклараро диафрагма туйнуги шаклланишида иштирок этади.     

Jim B. ҳаммуаллифлар маълумотларига кўра протеинурия ва микроальбуминурия 
аниқланган қандли диабетга чалинган беморларни 100%, нормоальбуминурия 
мавжудларининг 54 % нефринурия аниқланган [23,27,38]. Ушбу маълумотлар нефринурия 
қандли диабетда нефропатияни эрта аниқланадиган маркери дейишга асос бўлди [22,23,34].       

Зарарловчи омил узоқ муддат ёки кучли таъсир қилса подоцитларнинг режалаштирилган 
ўлими яъни апоптоз жараёни жадаллашади ва бу ҳужайралар йўқотилишининг яна бир 
механизми ҳисобланади. Подоцитлар ҳаётийлиги ёки ўлими про ва антиапоптик омиллар 
томонидан бошқарилади [10,21]. Ангиотензин II (АТ-II), АТ1-рецептори, β1-
трансформatsiяловчи ўсиш омили (TGEF-β1), Smad-7, фаол кислород радикаллари, 
капиллярлар базал мембранасидан подоцитлар ажралиши, механик чўзилиш, киназ - р27 ва 
р21 ингибиторларининг циклик фаоллашувининг сусайиши, фибробластларнинг асосий ўсиш 
омили, апоптоз индуцирловчи омил подоцитлар апоптозини фаоллаштиради. Циклин I, 
нефрин оқсили, ҳужайра ичи апоптози, томир эндотелиал ўсиш омили ва бошқалар 
антиапоптик таъсир кўрсатади [2,23]. Бугунги кунда нефропатия жараёнида апоптознинг ўрни 
қатор экспериментал ва клиник текширувларда тасдиқланган [13,27].  

Подоцитлар юқори ташкиллаштирилган, сўнгги дифференцирланган ҳужайралар 
ҳисобланиб эволюция жараёнида бўлиниш хусусиятини йўқотган. Коптокчалардаги 20-40% 
подоцитлар йўқотилса синехийлар ҳосил бўлади, 40-60% йўқотилганда гломерулосклероз 
ривожланади, унинг 60% ва ундан ортиғи йўқотилганда буйракда орқага қайтмас ўзгаришлар 
юзага келади [15,31]. 

Ренин – ангиотензин – альдостерон тизими (РААТ) таркибий қисмларини турли аъзолар 
тўқималарида чегараланган ҳолда синтезланиши XXI асрда ишончли далиллар асосида 
аниқланган. Тизимли қон оқимида уларнинг кўрсаткичлари меъёрида ёки паст бўлса ҳам 
нишон аъзолар  зарарланиши айнан шу ҳолат билан тушунтирилади. РААТни чегараланган 
фаоллашишини буйракларга салбий таъсири ушбу аъзони қандли диабетда зарарланишида 
яққол кўзга ташланади. Бундай ҳолат касаллик патогенезида ушбу тизим иштирок этадиган 
қатор бошқа хасталиклар, шу жумладан, эссенциал артериал гипертензияга ҳам тегишлидир 
[13,29]. Буйрак зарарланиши ривожланиши жараёнида подоцит ҳужайраларининг 
дисфункциясининг индукция ҳолати юзага келади. Оқибатда, ангиотензин II (АТ II) 
подоцитларга таъсир қилиб унинг гипертрофиясини чақиради, актин цитоскелети бузилади, 
апоптоз, TGFβ1, VGEF ва қатор бошқа цитокинлар ажралиши кўпаяди. Ундан ташқари 
подоцитлар диафрагма туйнугини таркибий қисми ҳисобланган нефрин оқсилини сийдик 
билан ажралиши (нефринурия) юзага келади.  

Бунда подоцитлар буйракда РААТ синтези юз берадиган манбаалардан бири эканлигини 
ёдда тутиш лозим. Зарарловчи омил таъсири оқибатида айланиб юрган АТII таъсирига 
жавобан ушбу ҳужайраларда АТ1 ва балки АТ2 рецепторларини экспрессияси юз беради. 
Бундан ташқари қандли диабетда қондаги юқори глюкоза миқдори ангиотензиногенни 
фаоллаштириб подоцитларда АТII синтезини индуцирлайди [13,35]. 

РААТ яна бир таркибий қисми бўлган альдостерон билан боғланиш учун подоцитлар 
минералкортикоид рецепторларини ҳам экспрессия қилади. Бу ҳужайрани тизимли ва 
плейотроп таъсири ушбу боғланиш орқали амалга ошишини курсатади. Бинобарин, шундай 
экан минералокортикоид рецепторлари антогонистларини қўллаш подоцитлар 

дисфункциясини бартараф этиш ёки уни мўтадиллаштиришда яна бир йўл очиши мумкин. 
Лекин ушбу йўналишдаги илмий изланишлар етарли эмас ва уни давом эттириш лозим [16,25]. 

Шунингдек, АТII таъсирида подоцитлар қатор яллиғланиш цитокинларини ишлаб 
чиқаради ва улар орқали маҳаллий яллиғланиш жараёнларида қатнашади. Ундан ташқари АТII 
подоцитларда матрикс оқсиллари синтезини кучайтириб гломерулосклероз ривожланиш 
жараёнларини жадаллаштиради. 

Экспериментал ўтказилган текширувларда қандли диабет модулида РААТ фаоллигини 
ангиотензинни айлантирувчи фермент ингибиторлари (ААФИ) ёки ангиотензин-II 
рецепторлари блокаторлари (АРБ) ёрдамида пасайтириш жараёнида подоцитларга ҳимоявий 
таъсир кўрсатиб нефринни меъёрий ажралиши тикланганлиги ва подоцитлар йўқотилиши 
тўхтатилганлиги кўрсатилган [17,35]. Бу ушбу дори гуруҳлари подоцитлар фаолияти 
тикланишига ижобий таъсир қилишини кўрсатади. 

Юрак қон-томир касалликлари, жумладан қон босими юқори бўлган беморларда СБК 
юзага келган ҳолларда умумий популяциядагиларга нисбатан ўлим 20-40 баробар кўплиги 
қатор кузатувларда тасдиқланган [2,3,5,35]. Шу сабабли эссенциал артериал гипертензия 
касаллиги қандли диабет билан бирга келганда нефропатияни ривожланишини, коптокчалар 
ичи гипертензияси ҳамда гиперфильтрatsiяни баҳолаш ва эрта даврларда аниқлаш амалий 
тиббиёт учун муҳим ҳисобланади. 

Коптокчалар фильтрatsiяси катта оралиқда бўлса ҳам барқарор кўрсаткич ҳисобланиб 
эркакларда бир дақиқада 90-174, аёлларда 84-156 мл га тенг ва ёш улғайиши билан камайиб 
боради [6, 11]. Меъёрида кун давомида, хусусан, таом истеъмол қилганда, руҳий ва жисмоний 
зўриқишларда, гидратatsiя ҳолатларида унинг кўрсаткичларида унча катта бўлмаган оғишлар 
кузатилади. 

Кўп сонли илмий ишларда нафақат айрим физиологик ҳолатларда балки организмга 
оқсил тушганда (оғиз орқали ёки томирдан) ҳам КФТ вақтинча ошиши ва плазматок 
тезлашишига олиб келиши тасдиқланган [1,4,8,14,26].  

Оқсилни КФТга таъсири бундан 50 йил муқаддам экспериментда текширилган 
ҳайвонларда исботланган [6,10]. Фойдаланилган оқсилдан келиб чиқиб фильтрatsiя тезлиги 
турлича бўлиши мумкин [2,5,9,20]. Гўшт оқсили билан юклама берилгандан сўнг КФТ, буйрак 
плазмаси ва талоқда қон оқими бир соат давомида ошиб бориб, бир неча соат сақланиб қолади 
[17,19,21]. Қайд этилган маълумотлар асосида БФЗ концепцияси ва уни баҳолаш синамалари 
яратилди. Бу ибора илк бор 1983 йилда Bosch ва хаммуаллифлар томонидан клиник амалиётга 
киритилган [13,21,23]. Замонавий нефрологияда БФЗ ни аниқлаш нефронлар фаолиятига баҳо 
бериш учун кенг қўлланилади [36]. Амалда базал яъни бошланғич коптокчалар фильтрatsiяси 
тезлиги билан юклама берилгандан кейинги аниқланган коптокчалар фильтрatsiясининг 
фарқини процентларда ифодаланиши БФЗ деб аталади. Бу кўрсаткич 10% дан кўп бўлса БФЗ 
сақланган, 5-10% оралиғидагиси пасайган, мабодо 5% дан кам ёки салбий бўлса захира йўқ 
деб ҳисобланади [5,6,13]. БФЗ йўқлиги коптокчалар ичи гиперфильтрatsiяси ҳолатида 
эканлигидан, буйракдаги жараёнлар гемодинамик йўл билан кучаяётганлигидан далолат 
беради [7,34]. Максимал даражага эришиш учун нафақат чуқур балки юзада жойлашган 
нефронлар ҳам жараёнда қатнашади. 

Нефропатияни клиник лаборатор белгилар мавжуд бўлмаган ГК ва қандли диабетни II-
чи типига чалинган беморларда БФЗ камайиб бориши аниқланган. Биринчи, яъни ГК мавжуд 
гуруҳда бу кўрсаткич 42,7 %, иккинчи, яъни қандли диабетга чалинганларда эса захира 48,7% 
пасайган ёки умуман бўлмаган. Ушбу далиллар стимуляцияга жавобан буйрак КФТ монанд 
ошишини ҳамда унинг захира қобилияти бузилганлигини, яъни буйраклар гиперфильтрatsiя 
ҳолатида эканлиги ва барча фаолият кўрсатаётган нефронлар ортиқча юклама билан 
ишлаётганлигидан далолат беради [10,13,34]. Муаллифлар БФЗ камайиши нефропатияга олиб 
келувчи барча касалликлар, шу жумладан, ГК ҳам оқсил юкламали синамалар уни эрта яширин 
даврда аниқлаш имконини беришини таъкидлайдилар [14,18]. Уларнинг фикрича олинган 
маълумотлар БФЗ камайиши иккита механизм асосида ривожланишини кўрсатади. 
Биринчисида нефронлар ўлими уларнинг фаолияти сақланганларида кузатиладиган 

гиперфильтрatsiя билан компенсatsiя қилинади ва бу БФЗ камайиши ёки унинг йўқлиги билан 
намоён бўлади. Иккинчисида КФТ камайиши буйрак каналчалари зарарланиши ҳамда 
ультрафильтратни реабсорбцияси ва биринчи навбатда натрийни камайиши билан боғлиқ. 
Бунда тубулоинтерстициал қайта боғланиш асосида буйракдан қайта йўқотишни камайтириш 
мақсадида КФТни озайиши кузатилади. Бу келиб чиқиш моҳиятига кўра мослашув жараёни 
ҳисобланади [12,13,14,38].  

Юқорида келтирилган адабиётлар таҳлили ГК қандли диабет билан бирга кечганда СБК 
келиб чиқишига дифференциал ёндашиш, БФЗни аниқлаш ҳамда унга кардио-нефропротектив 
муолажаларнинг таъсирини баҳолаш муҳим аҳамиятга эга эканлигини тасдиқлайди ва 
тиббиётнинг долзарб муаммоларидан бири ҳисобланади. 

